
Chè fanmi -  
 
Sante ak byennèt elèv, fanmi, ak estaf Vil Nouyòk se priyorite enpòtan pou Depatman edikasyon ak 
pou pwogram nou an. Nou ta renmen pataje kèk enfòmasyon enpòtan avèk ou osijè kantite ka 
lawoujòl ki ogmante nan zòn ou an sèjousi.  Jou 9 avril la, Komisè sante a bay lòd pou (PDF) chak 
adilt ak timoun ki abite oswa ap travay nan zòn kòd postal (ZIP codes) 11205, 11206, 11211 ak 
11249 epi ki pat resevwa vaksen kont lawoujòl, malmouton ak ribeyòl, pou y al vaksine. 
Vaksinasyon se pi bon fason pou prevni lawoujòl. Nenpòt moun ki te deja resevwa de dòz vaksen 
MMR la gen pakèt chans pou yo pa gen enfeksyon sa a.  
 
Kòm yon rapèl, Lwa sante piblik eta Nouyòk mande pou tout elèv, eksepte sa ki gen egzanpsyon 
apwouve yo, pran vaksen oswa montre yo gen iminite pou lawoujòl pou yo ka ale nan lekòl. Ou ka 
wè  vaksen ki obligatwa pou lekòl yo la a oswa ale nan www.nyc.gov epi chèche vaksen ki obligatwa 
pou lekòl yo. 
 
Lawoujòl se yon enfeksyon ou pran apati yon viris ki koze lafyèv ak gratèl. Pami konplikasyon ou ka 
genyen avèk enfeksyon sa a, gen nemoni, anflamasyon sèvo, ospitalizasyon ak menm lanmò. Se yon 
enfeksyon ki kontajye anpil epi nenpòt moun ki pa vaksine kont viris la kapab pran l a nenpòt laj. 
 
Nou ankouraje w pou asire tout manm fanmi w resevwa vaksen kont lawoujòl. Si w pa fin asire si 
pitit ou a deja resevwa vaksen an, tcheke ajan medikal pitit ou a pou konfime yo te resevwa vaksen 
oswa yo iminize kont lawoujòl. Pou konnen kòman fanmi ka jwenn vaksen, ale nan yon klinik 
vaksen oswa rele 311. 
 
Si w gen nenpòt kesyon, tanpri kontakte  earlychildhoodpolicy@schools.nyc.gov. 
 
Mèsi. 
 

Biwo DOE pou Edikasyon Debitan  

 

https://www1.nyc.gov/assets/doh/downloads/pdf/press/2019/emergency-orders-measles
https://www.schools.nyc.gov/school-life/health-and-wellness/immunizations
https://nam01.safelinks.protection.outlook.com/?url=https://www1.nyc.gov/site/doh/services/immunization-clinics.page&data=02|01|SFrank15@schools.nyc.gov|96e4c228efbd4fd56e1508d6bdf42464|18492cb7ef45456185710c42e5f7ac07|0|0|636905253606101106&sdata=j/LuPuyd9/s5hGIr/oG2kTNbGamz/hplOYP86C0ovY0=&reserved=0
https://nam01.safelinks.protection.outlook.com/?url=https://www1.nyc.gov/site/doh/services/immunization-clinics.page&data=02|01|SFrank15@schools.nyc.gov|96e4c228efbd4fd56e1508d6bdf42464|18492cb7ef45456185710c42e5f7ac07|0|0|636905253606101106&sdata=j/LuPuyd9/s5hGIr/oG2kTNbGamz/hplOYP86C0ovY0=&reserved=0

